
元豐類稿後序

作者：丁思敬　元

1304年

僕嘗讀舍人王公所著《南豐先生文集序》，喜其有波濤、煙雲、三軍朝氣之語，足以摹

寫斯文之妙。及觀紫陽夫子序公家譜，甚恨世之知公者淺，而後未敢以前言為可喜也。

公先世亦魯人，嘗欲抽瓣香，修桑梓，敬而未能。大德壬寅春，假守是邦。既拜公墓，

又獲展拜祠下，摩挲石刻，知為魁樞千峰陳公名筆。至品藻曾、蘇二公文，則獨以金精

玉良許曾文之正。信乎！曾文定之文價，至陳文定而後論定也。公餘進學，官諸生訪舊

本，謂前邑令黃斗齋嘗繡諸梓，後以兵毀。夫以先生文獻之邦，而文竟無傳，後守烏得

辭其責。乃致書云仍留井公，得所刻善本，亟捐俸倡僚屬及寓公、士友協力鳩工摹而新

之，逾年而後成，其用心亦勤矣。後必有不汲汲於它務者，憫其勤而壽其傳，斯無負雪

樓先生品題云。大德甲辰良月，東平丁思敬拜手書於卷尾。

此元朝作品在全世界都属于公有领域，因为作者逝世已经超过100年，且作品于1931年1

月1日之前出版。

